
spælinum. Vísti bæði styrki í 
tvídystunum og góðan bólt­
førleika í uppspælinum, fyri­
uttan tað einu ferðina, tá hann 
stútar bóltin til ein svenskan 
áleypara. Spældi eisini við eini 
tendring, sum hevir manglað á 
føroyska liðnum. Hann hevur 
verið í miðdeplinum við sínum 
útsøgnum um fyrireikingarnar, 
og tað forpliktar at avrika. Tað 
gjørdi toftamaðurin.

Klæmint A. Olsen
      

5
(Út 74.min)
Toppskjúttin í føroyskum fót­
bólti kom ikki til ein málmøgu­
leika, men alt annað ger hann 
væl. Stríðist í hvørjum tvídysti, 
rennur teir metrarnar hann 
skal og vinnur okkum fleiri 
fríspørk. Stóra avbjóðingin 
hjá Klæminti er at fáa okkurt 
spennandi at arbeiða við í 
brotsteiginum. Tað er tað 
sjáldan á landsliðnum.

Kaj Leo í Bartalsstovu
      

6
(Inn 46.min)
Eitt misjavnt avrik frá gøtu­

manninum, sum ein løtu er 
vandamiklasti spælari, men 
lítla løtu seinni missur bóltin á 
egnari hálvu, har tað er líka við 
at Svøríki skorar. Kviki vong­
urin kemur til fleiri innleggs­
støður í seinna hálvleiki, enn 
alt liðið er komið til í hesum 
báðum dystunum. Er eisini 
spælisjúkur við bóltinum, har 
hann ger avleveringsfintur og 
dribblar framvið spælarum. Tú 
situr við eini kenslu av, at tað 
kunnu henda ting, tá Kaj Leo 
hevur bóltin, men úrslitið er 
alt ov oftani at tað ikki hendir. 
Hesa ferð var á góðari leið.

Patrik Johannesen
     
5

(Inn 74.min)
Kom inn til seinasta korterið 
og royndi fáa eitt sindur av lív 
í álopspælið. Hevur ikki ordi­
liga vunnið álitið hjá fráfar­
andi venjaratoyminum. Sum 
skilst er ein orsøk, at hann 
ikki leggur nóg nógv eftir sær 
í verjuspælinum, men tað halt­
aði ikki hetta korterið.

Árni Frederiksberg
      

5
(Inn 89.min)
Kom inn seinastu minuttirnar 
og ov stutt inni til at gera mun. 
Kemur tó til eina innleggsstøðu 
upp á fáu minuttirnar, men 
tíverri er ikki samsvar millum 
lága innleggin og renningina 
hjá føroysku spælarunum.

Lars Olsen
      

7
Hesa ferð rakti Lars Olsen meiri 
rætt enn skeivt, og hann ger 
eisini broytingar, sum gagna 
føroyska liðnum. Vit koma 
eisini til fleiri málmøguleikar 
og tendringin hjá spælarunum 
er góð. Tað verður ikki broytt 
í spælskipanini, men flytingin 
av Sølva inn á miðvøllin er 
kærkomin. Bæði tí hann er 
góður miðvallari, men tað 
gevur pláss fyri einum vongi. 
Teir hava vit fleiri av, men tað 
er nakað tunt mitt á miðjuni við 
altjóða stigi, tá eitt nú Hallur 
Hansson hevur leikbann.

FÓTBÓLTUR

Svøríki-Føroyar
Mál: 3-0
Skot: 20-8
Skot á mál: 8-2
Hornaspark: 7-4
Rangstøður: 3-2
Bóltfordeiling: 63%-37%
Rættar avleveringar: 88%-76%
Avleveringar: 609-313
Rættar avleveringar: 537-237
Gjørd fríspørk: 13-6
Gul kort: 3-3

Endaliga støðan í Bólki F
NR.	 LIÐ	 D	 V	 J	 T	 VM	 TM	 MM	 S

1	 Spania	 10	 8	 2	 0	 31	 5	 +26	 26 
2	 Svøríki	 10	 6	 3	 1	 23	 9	 +14	 21
3	 Norra	 10	 4	 5	 1	 19	 11	 +8	 17 
4	 Rumenia	 10	 4	 2	 4	 17	 15	 +2	 14
5	 Malta	 10	 1	 0	 9	 3	 27	 -24	 3 
6	 Føroyar	 10	 1	 0	 9	 4	 30	 -26	 3


